
Siyayithanda ibholo 
erarhwako



Ukufunda ngeenqhema 
okuhlahlwa ngutitjhere

Ngemva kokuzifundela ngamunye, abafundi 
kumele bafunde ngeenqhema. Abafundi 
abasebenzisane ngeenqhema ukuqedelela 
umsebenzi onembako ongemuva encwadini 
le. Abafundi akukameli batlole okuthileko 
phezu kwencwadi le. Umsebenzi otlolwako 
awutlolelwe ngeencwadini zabo zokutlolela 
umsebenzi.

Nangabe kunesithombe esinje,
abafundi abalingise indatjana leyo.

Ukufunda ngeenqhema 
okuhlahlwa ngutitjhere

Ngaphambi kokufunda
• Phendla uye ekhasini elinendatjana ezokufundwa. Khuluma ngeenthombe.
• Bawa abafundi bafunisele kobana indatjana imayelana nani ngokuthi bafunde 

isihloko bebaqale neenthombe.
• Yethula nanyana uhlathulule amagama alikhuni ngaphambi kobana abafundi 

bafunde indatjana.

Ukufunda kokuthoma 
• Abafundi kumele bazifundele isiqetjhana ngokwabo.
• Abafundi kumele bafunde buthule nanyana bafundele phasi sakuhleba isiqetjhana 

soke.
• Khambakhamba hlangana nabafundi uqalisise kobana boke abafundi 

bayazibandakanya ekufundeni. Ungabawa kobana loyo umfundi oseduze kwakhe 
afundele phezulu indawana leyo efundwako.

Ukucocisana
• Buza imibuzo emayelana nalokho okufundiweko.
• Nqopha emagameni atjhejiweko, amatjhada nelwazi-magama.
• Uzokufunyana eminye yemisebenzi encwadini le ngemuva iqakathekile begodu 

ingahlahla lokho ekungakhulunyiswana ngakho. (Khetha imisebenzi efaneleko 
nenembako eselevelini labafundi.)

Ukufunda kwesibili
• Ngamanye amalanga, ungavumela abafundi kobana babuyelele bafunde incwadi. 

Bangafunda ngamunye nanyana ngababili.
• Tjhejisisa ukufunda ngokutjhelela, ihlelo nelwazi-magama.
• Bawa abafundi baqedelele umsebenzi owenziwa ngeenqhema ekhona ngemuva 

kwencwadi le. (Khetha imisebenzi enembako esezingeni elifanele abafundi.)

Siyayithanda ibholo 
erarhwako

UJabu urarhe ibholo khulu yaya 
phezulu!
Awa-ke!

Sibona ibholo nasiya iphoselwe 
ngale kwefensi.
Awa-ke!

Sibona ibholo nasiya iphoselwe 
ngale kwendlela.
Awa-ke!

Sibona ibholo nasiya iphoselwe 
ngale kwezindlu.
Awa-ke!

Sibona ibholo nasiya iphoselwe 
ngale kweplasi.
Awa-ke!

Sibona ibholo nasiya iphoselwe 
ngale kwesiqiwu seenlwana.
Awa-ke!
Ikude khulu ibholo leya.

Ngemva kwalapho yaphoswa 
yayokukhamba ngehla 
kwelwandle.
Akhe niyiqale.

USam uyayigama ibholo leyo.
“Awuboni-ke!”

USam no-Ann bagijima sele 
baphethe ibholo leyo.
Bagijimela kude khulu.
Awa-ke!

USam no-Ann banikela abentwana 
ibholo.
Awuzwa-ke!

S oke  
s iyay ithanda  

ibho lo  
erarhwako! 

S oke  
s iyay ithanda  

ibho lo  
erarhwako! 

Qalisisani iinthombe bese niyatjho kobana 
ibholo yararhelwa kiziphi iindawo.

ngale 
kwefensi

ngale 
kwezindlu

ngale 
kwendlela

ngale 
kwebhitjhi

ngale 
kwesiqiwu 
seenlwana

ngale 
kwepulasi

1

Umsebenzi ofundwa ngeenqhema

___ urarhe ibholo yaya phezulu.

Kokuthoma, sibone ibholo 
iyokuwela ngale kwefensi, kwesibili 
siyibone iyokuwela ngale ___.

___  ___ banikela abentwana 
ibholo yabo.

Qedelela imitjho. Sebenzisa amagama 
angenzasi.

Buyelelani nifundisise 
indatjana. Balani kobana 
igama ibholo livela kangaki. 

ibholo

2

3

 
no-Ann

 
kwendlela

 
uJabu

 
uSam

ibholo ibhara ibholo ibhesi

ingono ingungu ingoma ingono

khuluma khukhutha khuluma khohlwa

intaba indaba intaba inaba

thuthuka duduka fuduka thuthuka

fuza fuza funa foma

ikhekhe ikhekheba ikhekhe khekheleza

Funyana igama elifana patsi nalelo 
elisekuthomeni kwekholomu. Tjengisa loyo 
ohlezi eqadi kwakho igama lelo.

4



Isihloko: Siyayithanda ibholo erarhwako

Ilimi: IsiNdebele

Ileveli: Ileveli: Incwadi yokufunda ngeLimi Lekhaya 
Igreyidi 1

Umhlobo 
womtlolo:

Ecocwako

Amagama 
atjhejweko: ngaphezulu, ngale, phezulu, sibona, nikela

Ilwazi-magama: ibholo, ifensi, izindlu, ipulasi, isiqiwu, ibhitjhi, 
qala, gama, abentwana

Amatjhada: -ndl-; -ng-; -bh-; -sw-

Okumumethweko, 
imibono 

namakghono:

 � Qalisisani iinthombe bese niphendula imibuzo.
 � Qedelelani amagama bese nikopulula 
nemitjho.

 � Khumbulani benitjho kobana igama ibholo 
litlolwe kangaki endatjaneni.

Ezinye iincwadi 
zeGreyidi 1 

ezisematjhelfi ni ngeLimi 
Lekhaya:

Isirhwarhwa siya esikolweni

Ngiyakwazi ukufunda

Soke siya esikolweni

Ilanga leenlwana lezemidlalo

Siyayithanda ibholo 
erarhwako

Siyembatha

USibi ufunyana umngani 
omutjha

Ilorana esarulani

Ikukhu ebovana

U-Ann uya kwadorhodera

Ibhudango lakaDudu

Ileveli: 1

Ileveli: 2

Ileveli: 3

IsiTatimende seKharikhyulamu yeliZweloke 
(i-TKZ) sifuna kobana abotitjhere babekele 
ngeqadi isikhathi qobe lilanga baqale 
umsebenzi wokufunda ohlahlwa ngutitjhere.
Ukufunda okuhlahlwa ngutitjhere kufuna 
abafundi abafunda ngezinga lokutjhelela 
elifanako kobana bafunde isiqetjhana 
esifanako, ngeenqhema begodu ngaphasi 
kwelawulo lakatitjhere.
Utitjhere kufanele ahlele iinkhathi 
zokufunda sekufaka hlangana namagama 
athileko azokuhlathululwa esiqetjhaneni 
kanye namaqhinga anembako wokufunda 
azokutlhogwa bafundi. Elinye iqhinga 
elitlhogekako ngelokukhuluma ngesiqetjhana 
hlangana kwabafundi notitjhere begodu 
hlangana kwabafundi babodwa ngeenqhema.
Iincwadi lezi zifaka hlangana iinqetjhana 
ezinengi ekungakhulunywa ngazo, 
iinqetjhana ekungasuselwa kizo imibuzo 
kanye neminye imisebenzi engakusiza wena 
titjhere ukuze ukwazi ukuhlahla abafundi 
bakho.

